
Fólkatingsvalið 
er bara spenn­
andi hjá teim­
um fýra flokku­
num, sum hava 
møguleika at 
fáa umboð valt

EIRIKUR LINDENSKOV

Eitt er púra vist: Fólkatings­
valið í Føroyum stendur 
ímillum teir fýra stóru 
flokkarnar: Fólkaflokkin, 
Sambandsflokkin, Javnað­
arflokkin og Tjóðveldi. Mið­
flokkurin hevur tikið av­
leiðingarnar og vil ikki 
spilla kreftir upp á eitt val, 
sum flokkurin kortini ikki 
kann vinna.

Sjálvstýri og Framsókn 
eru hinvegin við í stríð­
num um teir báðar fólka­
tingssessirnar.   Ein grund­
geving er, at flokkarnir 
vilja ikki venja sínar veljar­
ar við at velja aðrar flokkar, 
sum teir gera, við ikki at 
vera við í einum vali, har 
hinir flokkarnir stilla upp.

Báðar grundgevingar 
eru væl skiljandi.

Tá vit tosa um eitt stríð 
millum teir fýra stóru 
flokkarnar, so kunnu vit á 
sama hátt siga, at valið 
stendur í millum nakar fá­
ar persónar í hesum fýra 
flokkunum.

Sjúrður og Aksel
Javnaðarflokkurin hevur 
størsta fyrimunin í so 
máta, tí flokkurin hevur 
tveir mans, sum draga 
nógvar atkvøður: Sjúrður 
Skaale, sum hevur verið 
fólkatingsmaður seinastu 
tvey valskeiðini síðani 2011, 
og Aksel V. Johannesen, 
løgmann.

Á seinasta fólkatings­
vali fekk Sjúrður Skaale 
2.495 persónligar atkvøður. 
Aksel V. Johannesen fekk 
1.174. Tá var Aksel V. Jo­
hannesen ikki løgmaður. 
Spurningurin er so, um 
løgmanseffektin kann 
lyfta Aksel V. Johannesen 

fram um Sjúrð Skaale. Um 
so verður, og um Javnaðar­
flokkurin klárar at vinna 
annan sessin, so verður tað 
kortini Sjúrður Skaale sum 
fer at røkja sessin, tí Javn­
aðarflokkurin hevur tann 
politikk, at sami persónur 
ikki kann røkja tveir sessir. 
Tí má tað mestast sum 
vist, at Aksel V. Johannesen 
velur ein løgtings- ella løg­
manssess fram um ein 
fólkatingsess.

Kapping millum 
Høgna og Maga
Tjóðveldi hevur eisini tveir 
sterkar mans í oddinum. 
Høgni Hoydal fekk seianst 
1.477 atkvøður, og Magni 
Arge fekk 1.082. Magni 
Arge hevur røkt sessin fyri 
Høgna Hoydal alt valskeið­
ið. Tí er spurningurin, um 
veljarin fer at løna Magna 
Arge tað við at geva hon­
um atkvøðuna. Støðan hjá 
Høgna Hoydal er tann 

sama, sum hjá løgmanni. 
Tjóðveldisfólk røkja ikki 
fleiri sessir, og Høgni Hoy­
dal velur helst víst ein løg­
tings- ella landsstýrissessir 
fram um ein fólkatingsess.

Sambandinum tørvar 
atkvøðurslúkar
Hjá Sambandsflokkinum 
stendur ikki so væl til við 
atkvøðuslúkum. Edmund 
Joensen fekk á seinasta 
vali 2.416 atkvøður. Hann 

So nógvar atkvøður 
fingu tey á seinasta vali
Hesi 62 fólkini stillaðu upp á seinasta fólkatingsvali

TVEY AV HESUM SEKS VERÐA VALD
Greining

Miðflokkurin stillar ikki upp
Miðflokkurin verður ikki 
við í stríðnum um fólka­
tingssessirnar hesaferð, 
soleiðis sum hann hevur 
verið við fimm tey sein­
astu valini.

Í fráboðan til fjølmiðl­
arnar segði miðflokkurin 
týsdagin, at leiðslan í 
flokkinum hevði g jørt 
av, at Miðflokkurin ikki 
fer at stilla upp til fólka­
tingsvalið.

– Seinastu valini hev­
ur flokkurin tikið aktivt 
lut í fólkatingsvalstríð­
um, men hóast greið 
ynski um at sleppa út 
um landoddarnar við 
politikki floksins má 
ásannast, at veljarin vil 

og velur øðrvísi. Og onki 
bendir á, at útlitini fyri 
at aðrir enn teir fýra 
stóru flokkarnir enn 
einaferð fara at dystast 
um fólkatingssessirnar, 
eru broytt, skrivar Mið­
flokkurin.

Flokkurin er fyri ein­
um ári síðani farin undir 
fyrireikingar til løgtings­
valið.

– Vit hava gjørt av 
heldur at miðsavna okk­
um enn meira um hesa 
alneyðugu uppgávuna. 
Aðalmálið er at venda 
samfelagskósini inn aft­
ur á trygga grund og 
byggja upp tað, ið er 
farið fyri skeytið sein­

asta valskeiðið.
– Fyrsta stigið verður 

tí at fáa politisku skipan­
ina, sum í løtuni er løgd í 
dvala, til lívs aftur sum 
skjótast, tí einki samfel­
ag megnar at ligg ja 
óvirkið í mánaðir, bert tí 
flokkar ikki tora eitt løg­
tingsval.

– Tí heitir flokkurin í 
hesari fráboðan á løg­
mann um beinanvegin 
at  skriva út val til Løg­
tingið, eitt val sum, til 
fyrimun fyri øll, kundi 
verði sama dag sum fólk­
atingsvalið 5. juni, skriv­
ar Miðflokkurin.

Annika Olsen fekk 1.754 atkvøður á seinasta 
fólkatingsvali. Tað eru 1.223 atkvøður fleiri 
enn næsti maður á listanum, Jørgen Niclasen

Edmund Joensen fekk 2.416 atkøvður á 
seinasta vali. Tað eru 1.954 atkvøður fleiri 
enn  næsti maður á listanum, Kaj Leo Holm 
Johannesen


